
Shivastutishlokasamnayanam 7

శివస్తుతిశ్లోకసంనయనమ్  ౭

(శివరహస్యాన్తర్గతే  ఈశాఖ్యే)
దేవువాచ ।
దేవ దేవ మహాదేవ కరుణావరుణాలయ ।
విశ్వవిశ్వాధికాశాస్య త్రిపురాన్ధకసంహర   ॥౨.౧॥
బ్రహ్మోవాచ  ।
శమ్భో త్వం కనకాద్రిచాపశరధిర్వాహీకృతామ్నాయకః
పాహీశ క్షితిసున్దరోత్తమరథ  శ్రీశోఽథ  జిష్ణుఃశరః  ।
మౌర్వీ చోరగపుఙ్గవస్తవ   వరే చక్రే చ కేన్ద్రత్తమే 
లక్ష్యం తే త్రిపురం  సురా భటగణాః కస్తే నమస్తే సమః ॥ ౧౨.౧౦॥
విష్ణురువాచ  ।
గఙ్గాచన్ద్రలలామధామ   భగవన్ హైమాగబాణాసన
భూమా త్వం ఖసమీరవహ్నిజలభూసృష్టిస్థితిగ్రాసకః    ।
శర్వ త్వం హరిసాయకః క్షితిరథో వాహీకృతామ్నాయకః
సర్వేషాం చ పుమర్థదోఽసి  కృపయామాం పాహి సామ్బ ప్రభో  ॥ ౧౨.౨౮॥
హిమవానువాచ ।
హర హర మురజిత్పప్రపూజితాఙ్ఘ్రే 
వరకాకోదరహార సోమచూడ ।
గరకణ్ఠానలచారునేత్ర  శమ్భో
సదయం మామవలోకయాశు దీనామ్ ॥ ౧౪.౬౫॥
నారద ఉవాచ ।
శమ్భో భర్గ మహేశ్వరేశ్వర మహాదేవేశ విశ్వాధిక
విశ్వాశాస్య దయానిధే శ్రుతిశతైరుద్ఘోషితోఽన్నప్రదః     ।
తేనైవాద్య  సుతృప్తదీప్తసురతా ధన్యైర్మునీన్ద్రైర్గణై    -

ర్నాన్యత్ర ప్రవిశామహే  తవ కృపాపూర్ణాః  ప్రమోదామహే  ॥ ౧౯.౬౯॥
స్కన్ద ఉవాచ ।
నమస్తే రుద్రాద్యైః   ప్రతిపదనమోఽన్తైర్మనుగణైః  
ఋషి దేవధ్యానప్రతిమచన  వాక్యార్థమధురైః   ।
నిరుక్తైరుక్తోఽర్థః   శ్రుతిశిరసి  బోధాయ సుగమః
ఉపాయస్తే జ్యాయాన్ అకథయదుమాయై స భగవాన్ ॥౨౭.౨౩॥
సుబ్రహ్మణ్య  ఉవాచ ।
కారుణ్యామృతసారపూరితలసన్నేత్రాన్తసంవీక్షణం 
త్రైలోక్యావనదీక్షితం  జపవటీరాజత్కరామ్భోరుహమ్ ।
సామ్బం నిర్జరదీర్ఘికాప్రవిలసత్సమ్ఫుల్లపద్మావలీ    -
ధూలీధూసరకర్బురోజ్జ్వలజటారేఖం  భజే శఙ్కరమ్ ॥ ౩౪.౧౧౪॥
త్వయ్యాసక్తమనాస్త్వదేకశరణో వర్తే పునస్త్వాం వినా
స్వామిన్ పర్వతసార్వభౌమతనయాజానే న జానే పరమ్ ।
స త్వం చేదిహ న ప్రసీదసి  తతః కం ప్రార్థయేఽహం   ప్రభో  ॥ ౩౪.౧౧౫॥
వన్దే సిన్దూర  వర్ణం  సురసరిదమృతాంశూల్లసత్సత్కపర్దం 
భాలోద్యన్నేత్రమీశం  స్మితముఖకమలం దివ్యభూషాఙ్గరాగమ్  ।
వ్యస్తోరున్యస్తపాణిం తరుణకువలయం సన్దధత్యా  ఉమాయా
వృత్తోత్తుఙ్గస్తనాగ్రే   నిహితకరతలం నీలకణ్ఠం  మహేశమ్ ॥ ౩౪.౧౧౬॥
॥ ఇతి శివరహస్యాన్తర్గతే  శివస్తుతిశ్లోకసంనయనమ్  ౭ సమ్పూర్ణమ్  ॥
- ॥ శ్రీశివరహస్యమ్  । ఈశాఖ్యః ద్వాదశమాంశః । శివస్తుతిశ్లోకసంనయనమ్  ౫ ।
వావృత్తశ్లోకాః  ॥

Notes:

The Śloka-s శ్లోకాః  eulogizing Śiva శివ; that eventuate sporadically in various Adhyāya-s

అధ్యాయాః of ŚivaRahasyam Amśa-12 శివరహస్యమ్ అంశః-౧౨, are collated on this

page.

